
Thuajme ku u bore lule, thuajme ku je? 
Se te këta vinele pjot me vohë 
ruanj gjithparu e nëng të shoh!!! 
Ka dera tënde e mbullitur një sexhë... 
Mbalë murit duket se vajton 
se asaj edhe i mankon.... 
 
E më dhezet te një mument 
gjitonia pjot me gjindë 
mbrëmanet kur zënej vera 
ultra gjithë nguqa te dera.... 
E ti ndëmest e bukur lule 
shkëlqeje si njè trandafile 
çelshe mbrënda si një zjarr 
çë më djeg njera sot.... 
E xura se.... Sot më nëng je! 
Se te katundi ju buar gjithse 
gazet e liri, gjuha e një shpi 
e gjitonia çë sot qan vetmi!!! 
 
E mbjohësha pjot me mall e pjot dashuri 
kur shtrëngoja dorën tënde më fort 
e te buza e kuqe si zjarr 
pundarësha me buzën time më lehtë 
e qindrojëm pa fjalë e pa frymë 
të fshehura prapa një purtun... 
 
E më dhezet te një mument 
pjot me lule një ballkun 
pjot xherane e trandafile 
e te hjeza një maçarele 
E ti prapa te dritësora 
prisje të arrëvonej hera 
të gjëndëshim pa fjalë e pa frymë 
të fshehura prapa një purtun,.. 
E xhura se... te kta vinele 
ju thajtin gjithë grastat me lule... 
E maçarela spovisi xha 
se nëng pat fuqi të prit edhe 
si prita u e si jam e të pres 
se edhe sot e kam bes 
se ndëç sallvonj oj gjitoninë 
sallvonj edhe oj gjuhën time 
 

 
Dimmi dove ti sei persa fiore 
dimmi dove sei.... 
Ti cerco tra questi vicoli afosi 
guardando da tutte le parti ma non ti trovo!!! 
Dalla tua porta chiusa una sedia 
appoggiata al muro sembra si disperi 
perché manchi anche a lei... 
 
E mi si accende in un momento 
il vicinato pieno di gente 
la sera agli inizi dell'estate 
tutti seduti davanti alla porta... 
E tu in mezzo bellissimo fiore 
splendevi come una rosa 
ti accendevi dentro come un fuoco 
che mi brucia ancora oggi... 
E ho saputo che.... Oggi più non ci sei 
che nel paese si è perso tutto, 
l'allegria, la libertà, la lingua e una casa 
e il vicinato che oggi piange la solitudine.... 
 
Mi riempivo colmo di passione e di amore 
quando stringevo la tua mano più forte 
e tra le labbra rosse di fuoco 
fermavo le mie labbra con delicatezza 
a restare senza parole e senza fiato 
nascosti dietro un portone.... 
 
E mi si accende in un momento 
pieno di fiori un balcone 
pieno di gerani e rose 
e all'ombra un gattino... 
Tu dietro la finestra 
aspettavi che arrivasse l'ora 
per ritrovarci senza parole e senza fiato 
nascosti dietro un portone.... 
Ho saputo che...tra questi vicoli 
si son seccati tutti i vasi coi fiori 
e il gattino è morto di già 
perché non ha avuto la forza di aspettarti 
ancora 
come ho aspettato io 
e come ti aspetterò 
perché ancora oggi sono convinto 
che se salvo il vicinato 
salverò anche la mia lingua. 
 

 


